
shrIgopAlastavaH 2

ஶ்ரீகோ³பாலஸ்தவ: 2

தி⁴க்குலம் தி⁴க்குடும்ப³ம் ச தி⁴க்³க்³ரு’ஹம் தி⁴ஸுதம் ச தி⁴க் ।
ஆத்மாநம் தி⁴க் ஶரீரம் ச ஶ்ரீகோ³பாலபராங்முக²ம் ॥ 1॥
தி⁴க்ஸம்பத³ம் ச பாண்டி³த்யம் மஹத்த்வம் தி⁴க்³யஶஶ்ச தி⁴க் ।
தி⁴க்கர்ம தி⁴க் ப²லம் சைவ ஶ்ரீகோ³பாலபராங்முக²ம் ॥ 2॥
தி⁴க்³போ⁴க³ம் போ⁴கி³வர்க³ம் தி⁴க் தி⁴க்காமம் காமிநம் ச தி⁴க் ।
தி⁴க்³யஜ்ஞம் தி⁴க்கலத்ரம் ச ஶ்ரீகோ³பாலபராங்முக²ம் ॥ 3॥
தி⁴க்³த⁴ர்மம் தி⁴க்ஸுக²ம் சைவ தி⁴க்ஸ்வாந்தம் தி⁴க்ச ஜீவநம் ।
தி⁴க்³வசோ தி⁴க் ஶ்ரமம் சைவ ஶ்ரீகோ³பாலபராங்முக²ம் ॥ 4॥
தி⁴ங்மாதரம் ச பிதரம் தி⁴க் ஶிஷ்யம் தி⁴க்³ப³லம் ச தி⁴க்-।
போ⁴க்தாரம் ப⁴ரணம் தி⁴க் ச ஶ்ரீகோ³பாலபராங்முக²ம் ॥ 5॥
தி⁴க் பாலகம் ச ராஜாநம் தி⁴க்³தா³தாரம் தி⁴கி³ந்த்³ரியம் ।
தி⁴க் ப்ரேம தி⁴க்³விலாஸம் ச ஶ்ரீகோ³பாலபராங்முக²ம் ॥ 6॥
தி⁴ங்நாட்யம் தி⁴க்தப: புண்யம் தி⁴க்³லாப⁴ம் தி⁴க்³வ்யயம் ச தி⁴க் ।
தி⁴க் ஸ்த²லம் தி⁴க் ப்ரியம் சைவ ஶ்ரீகோ³பாலபராங்முக²ம் ॥ 7॥
தி⁴க்காலம் தி⁴க்ப்ரியம் சைவ தி⁴க்³வ்ரதம் ப்⁴ராதரம் ச தி⁴க் ।
தி⁴க் ஸத்யம் தி⁴ங்மநுஷ்யத்வம் ஶ்ரீகோ³பாலபராங்முக²ம் ॥ 8॥
ய: படே²ச்சு²த்³த⁴தீ⁴ர்பூ⁴த்வா கோ³பாலஸ்தவமத்³பு⁴தம் ।
ப⁴க்த்யா விசார்யாபாபோ ய:ஸ யாதி ப்³ரஹ்மஸந்நிதி⁴ம் ॥
இதி ஶ்ரீரகு⁴நாத²ஜீக்ரு’தோ கோ³பாலஸ்தவ:ஸமாப்த: ।

